
ANNOTATSIYA 

Qishloq xo‘jalik texnikasi tashqi o‘zgaruvchan muxitda ishlaydi. Ya’ni ob-havo, 

namlik, issiqlik, tuproq, tuzlar, mineral va organik o‘g‘itlar, biologik qoldiqlar. Bular 

hammasi vaqt davomida texnikaning asosiy ishchi qismlariga salbiy ta’sir ko‘rsatib 

keladi. Bu ta’sirlarning eng asosiylari zanglab yemirilishdir. Ushbu maqolada qishloq 

xo‘jalik korxonalarida qo‘llaniladigan texnikalarini saqlash usullari va muammolari 

qaratilgan ilmiy-tadqiqot natijalari keltirib o‘tilgan.  

Kalit so‘zlar: Qishloq xoʻjaligi, zang, yemirilish, ximoya, qoplama, elastik, metal, 

modifikator, texnika, xizmat koʻrsatish, fermer xo‘jaligi, klaster.  

 

METHODS AND PROBLEMS OF STORAGE OF AGRICULTURAL 

TECHNIQUES 

 

ABSTRACT 

Agricultural machinery works in a changing external environment. That is, 

weather, humidity, heat, soil, salts, mineral and organic fertilizers, biological residues. 

All these have had a negative impact on the main working parts of the equipment over 

time. The most important of these effects is corrosion. In this article, the results of 

scientific research focused on the methods and problems of maintaining the equipment 

used in agricultural enterprises are presented. 

Key words: Agriculture, rust, decay, protection, coating, elastic, metal, modifier, 

technique, service, farm, cluster. 

 

KIRISH. Qishloq   xoʻjaligi   jarayonlarida   mexanizatsiyalashning   joriy   

etilishi   dehqonchilik tizimining har tomonlama rivojlanishiga asos boʻladi. Ma‟lumki, 

fermerlar uchun eng katta muammolar  ekinlarni  mavsumiy  ekish,  hosilni  oʻribyigʻib  

olish  va  ularga  dastlabki  ishlov berish  hamda  saqlash jarayonlarini oʻz vaqtida 

bajarilmagan hollarida yuz beradi. Ayniqsa, shuni esda tutish kerakki, “Agar qishloq 

xoʻjaligida qaysidir jarayonni bajarishga kechikish, bu  barcha  jarayonni  bajarishga  

kechikish  demakdir”  (Kato,  Miloddan  avvalgi  2-asr). Qishloq  xoʻjaligi  

jarayonlarida  mehnat  unumdorligiga  erishish  uchun  mexanizatsiyani toʻgʻri  joriy  

etish  lozim.  Har  bir  turdagi  ekinga  oʻziga  xos  boʻlgan  ishlov  berilishiga  qarab 

jarayonlarni   mexanizatsiyalash   kerak   boʻladi.   Respublikamiz   mustaqillikka   

erishgan birinchi  kundan  boshlab,  qishloq  xoʻjaligi  ishlab  chiqarishini  eng  

zamonaviy,  mukammal qishloq  xoʻjaligi  texnikalari  bilan  ta‟minlash  uchun  xorijiy  

davlatlarning  ilgʻor  firmalari bilan  hamkorlikda  qishloq  xoʻjaligi  texnikalarini  

mamlakatimizda  ishlab  chiqarish  yoʻlga qoʻyildi.Shu    bilan    birga    davlatimiz    

tomonidan    fermer    xoʻjaliklariga    texnikalardan foydalanishning    yangi    

yoʻnalishlarini    yaratib    berilganligi,    ya‟ni,    oʻzining    shaxsiy texnikasidan,  

boshqa  korxona  va  tashkilotlarning  texnikalaridan  shartnoma asosida  yoki ijaraga   

olib   foydalanish   imkoniyalari   borligini   alohida   koʻrsatib   oʻtish   mumkin [1, 2, 

3, 4, 5, 6, 7].  

ADABIYOTLAR TAXLILI VA METODOLOGIYA  

Mamlakatimizda    qishloq    xoʻjaligi    mahsulotlari    etishtirish    asosan    

sugʻoriladigan dehqonchilik sharoitida amalga oshiriladi. Ma’lumki, qishloq 

xoʻjaligining barcha sohalarini mexanizatsiyalashtirish  halq  faravonligini  oshirishda  

eng  muhim  yoʻnalishlardan biri boʻlib hisoblanadi. 

Suv zaxirasini etarli emasligi eksintensiv usulda mahsulotlar etishtirishni, ya‟ni, 

yangi ekin    maydonlarini    yaratish    hisobiga    mahsulotlar    ishlab   chiqarishni   

koʻpaytirish imkoniyatini  chegaralanganligi  uchun  kelajakda  intensiv  usulda ekinlar  

hosildorligini oshirish  hisobiga  mahsulotlarni  koʻpaytirish  istiqbolli  yoʻnalish  qilib  

belgilangan.  Bunda qishloq  xoʻjaligi  ishlab  chiqarishini toʻliq  

mexanizatsiyalashtirish  asosiy  vazifalardan  biri hisoblanadi. Qishloq   xoʻjaligi   

ishlab   chiqarishini   mexanizatsiyalashtirishning   asosiy maqsadi,  sodda  qilib  

aytganda,  mahsulotlarni  etishtirishda  mehnat  sarfini  kamaytirishdan iborat [8, 9, 10, 

11].  

Qishloq xo‘jaligi ishlari juda katta maydonlarda va hududiy xilma xil sharoitlarda 

olib boriladi. Unda yer (asosiy ishlab chiqarish vositasi), yorug‘lik, issiqlik, suv va tirik 

organizmlar - o‘simlik va hayvonlardan foydalaniladi. Qishloq xo‘jaligining ishlab 

chiqarish davri ish davri bilan mos tushmaydi. Qishloq xo‘jaligining asosiy tarmoqlari 

- dehqonchilik va chorvachilik. Ular ham o‘z navbatida bir necha tarmoqlarga bo‘linadi 

(dehqonchilikda-dalachilik, sabzavotchilik, polizchilik, bog‘dorchilik, o‘rmon 

xo‘jaligi va boshqa; chorvachilikda-qoramolchilik, qo‘ychilik, yilqichilik, 

cho‘chqachilik, parrandachilik, asalarichilik, pillachilik va boshqalar); o‘z navbatida, 

dehqonchilik va chorvachilik tarmoklari ekiladigan ekinlar (g‘allachilik, sholikorlik, 

paxtachilik) va chorva mollari turlari (qoramol, qo‘y, ot, tuya) bo‘yicha guruhlanadi. 

Qishloq xo‘jalik ishlab chiqarishida xar bir ish jarayoni maxsus texnikalar asosida 

bajariladi. Bu texnikalar, ish unumdorligini bir necha barobarga ortiradi [12, 13].  

Qishloq xo‘jalik texnikasi tashqi o‘zgaruvchan muxitda ishlaydi. Ya’ni ob-havo, 

namlik, issiqlik, tuproq, tuzlar, mineral va organik o‘g‘itlar, biologik qoldiqlar. Bular 

hammasi vaqt davomida texnikaning asosiy ishchi qismlariga salbiy ta’sir ko‘rsatib 

keladi. Bu ta’sirlarning eng asosiylari zanglab yemirilishdir. Zanglab yemirilish 

(korroziya) kimyoviy ta’sirlar va iqlim sharoiti natijalari asosida paydo bo‘lib, bir 

necha turlarga bo‘linadi. Atmosfera ta’siridagi yemirilish, tuproq osti ta’sirida 

yemirilish, erigan tuzlar ta’siridagi yemirilish, biokimyoviy yemirilish, lokal 

yemirilish, kimyoviy yemirilish. Qishloq xo‘jalik texnikaldarini zanglab yemiruvchi 

unsurlar bu tuproq va tuproq tarkibidagi mineral va organik o‘g‘itlar (erga singmagan, 

o‘simlik o‘zlashtirmagan tuzlar). Metallarning atmosfera ta’siridagi yemirilish 

tezligiga metal yuzasida paydo bo‘lgan namlik plyonkasining tarkibi, harorati, boshqa 

metallar bilan ta’sirlashishi ham ahamiyat kasb etadi [14, 15, 16, 17, 18, 19].  

NATIJALAR 

Qishloq xo‘jaligi texnikalari (traktorlar, kombaynlar, o‘g‘it purkagichlar va 

boshqa mexanizmlar) qishloq xo‘jaligida hosildorlikni oshirishda va mehnat 

unumdorligini ta’minlashda muhim ahamiyatga ega. Ushbu texnikalarning uzoq 

muddat ishlashi va samaradorligini saqlab qolish uchun ularni to‘g‘ri saqlash muhim 

ahamiyatga ega. Quyida texnikalarni saqlashning asosiy usullari va ushbu sohada 

uchraydigan muammolar ko‘rib chiqiladi [20, 21, 22, 23, 24]. 

Saqlash usullari:  

✓ Maxsus saqlash joylari tashkil etish:  

Qishloq xo‘jalik texnikasi ochiq maydonda emas, balki yopiq va quruq 

joylarda saqlanishi kerak. Saqlash joylari shamollatiladigan, namlik darajasi past 

va quyosh nuridan himoyalangan bo‘lishi lozim. 

✓ Konservatsiya qilish: 

Texnikani uzoq muddatga saqlashdan oldin, uning barcha mexanizmlari 

tozalab, yog‘ surkalishi kerak. Akkumulyatorlar chiqarib olinadi va quvvat 

darajasi saqlanadi. Metall qismlarga zanglashni oldini olish uchun maxsus 

qoplamalar qo‘llaniladi. 

✓ Texnik xizmat ko‘rsatish: 

Saqlashdan oldin va keyin texnikaga to‘liq texnik xizmat ko‘rsatish talab etiladi. 

Motor yog‘lari, filtrlar va boshqa sarf materiallarini almashtirish muhim. 

✓ Mavsumiy saqlash: 

Qish yoki yoz mavsumida ishlatilmaydigan texnikalar uchun maxsus saqlash 

rejimi qo‘llaniladi. 

Shinalarning bosimi nazorat qilinib, ehtiyot qismlar olib tashlanadi yoki izolyatsiya 

qilinadi [25, 26, 27, 28, 29, 30, 31, 32, 33, 34, 35, 36]. 

MUHOKAMA 

Muammolar. 

✓ Saqlash sharoitlarining yetarli emasligi: Ko‘plab fermer xo‘jaliklarida maxsus 

omborxona va yopiq maydonlar yo‘qligi sababli texnika ochiq havoda qoladi. Bu esa 

uning tez eskirishiga olib keladi. 

✓ Konservatsiya texnologiyalarining qo‘llanmasligi: Texnikani to‘g‘ri saqlash 

bo‘yicha bilimlarning yetishmasligi ko‘pincha nosozlik va ishdan chiqishga olib 

keladi. 

✓ Moliyaviy cheklovlar: Saqlash uchun zarur bo‘lgan vositalar va jihozlar xarid 

qilishda mablag‘ yetishmovchiligi. 

✓ Kadrlarning yetishmasligi: Texnik xizmat ko‘rsatish bo‘yicha malakali 

mutaxassislarning kamligi. 

✓ Tabiiy sharoitlarning salbiy ta’siri: Yomg‘ir, qor va quyosh nuri texnikaning 

metall qismlarini zanglatishi va plastik qismlarining yaroqsiz holga kelishiga olib 

keladi [37, 38, 39, 40, 41, 42, 43, 44, 45, 46, 47, 48, 49]. 

Muammolarning yechimlari: 

✓ Maxsus saqlash infratuzilmasini yaratish va takomillashtirish: Fermer 

xo‘jaliklarida saqlash uchun yopiq angarlar va maxsus qoplamalar bilan ta’minlangan 

hududlar tashkil etish kerak. 

✓ Fermerlar uchun treninglar tashkil etish: Qishloq xo‘jaligi texnikasini saqlash va 

xizmat ko‘rsatish bo‘yicha o‘quv kurslari tashkil etish. 

✓ Davlat qo‘llab-quvvatlashi: Moliyaviy ko‘mak va subsidiya dasturlari orqali 

fermer xo‘jaliklariga yordam ko‘rsatish. 

✓ Innovatsion texnologiyalarni joriy etish: Texnikalarni saqlashda yangi 

materiallar va avtomatlashtirilgan tizimlardan foydalanish [50, 51, 52, 53, 54, 55]. 

XULOSA 

Qishloq xo‘jalik texnikalarining samarali va uzoq muddatli ishlashini ta’minlash 

uchun ularni to‘g‘ri saqlash muhim ahamiyatga ega. Saqlash sharoitlarini yaxshilash, 

texnik xizmat ko‘rsatishni muntazam amalga oshirish va zamonaviy texnologiyalarni 

joriy etish orqali ushbu sohada yuzaga kelayotgan muammolarni hal qilish mumkin. 

